
Abstrak: Islam memainkan peranan penting dalam masyarakat Malaysia 
bukan hanya kerana ia dianggap sebagai agama rasmi di negara ini, bahkan 
juga disebabkan oleh pengaruhnya dalam membentuk norma dan nilai 
dalam masyarakat.

Penjelasan mengenai sejarah pengalaman masyarakat Islam adalah penting 
untuk diketengahkan, kerana sejarah mengajar masyarakat untuk sentiasa 
belajar dari yang lalu dan berhati-hati menempuh masa yang akan datang.

Artikel yang dimuatkan dalam buku ini merangkumi perbincangan dalam 
bidang sejarah dan juga syariah. Secara umumnya, kesemua artikel tersebut 
berkisar tentang sejarah dan perkembangan yang terjadi dalam kalangan 
masyarakat Muslim di Malaysia, Asia Tenggara dan juga Asia Barat.

Islam memainkan peranan penting dalam masyarakat Malaysia 
bukan hanya kerana ia dianggap sebagai agama rasmi di negara 
ini, bahkan juga disebabkan oleh pengaruhnya dalam membentuk 
norma dan nilai dalam masyarakat. Kajian terdahulu menyatakan 
bahawa, sejak tahun 1970-an perhatian dan sensitiviti masyarakat 
Islam kepada ajaran Islam dan praktiknya dalam kehidupan 
harian telah meningkat. Hari ini, isu berkaitan Islam sering kali 
dibincangkan dalam media sosial dan ia sering kali mendapat 
respon yang menggalakkan dalam kalangan pengguna media 
sosial. Jelasnya, Islam adalah isu yang sentiasa diambil berat oleh 
warga Malaysia.

Justeru, buku ini memberikan fokus kepada isu berkaitan Islam 
dalam masyarakat Islam. Penghasilannya diilhamkan daripada 
perbincangan dalam kalangan rakan kakitangan akademik di 
Jabatan Sejarah, Fakulti Sains Kemanusiaan, Universiti Pendidikan 
Sultan Idris. Setiap ahli menulis untuk menyumbang dan 
berkongsi pemikiran dalam bidang masing-masing berhubung 
Islam dan masyarakat. Penulis daripada jabatan lain juga dijemput 
untuk menyumbangkan artikel mereka dengan tujuan supaya 
perbincangan dalam buku ini menjadi lebih bervariasi. Artikel 
yang dimuatkan dalam buku ini merangkumi perbincangan dalam 
bidang sejarah dan juga syariah. Secara umumnya, kesemua 
artikel tersebut berkisar tentang sejarah dan perkembangan yang 
terjadi dalam kalangan masyarakat Muslim di Malaysia, Asia 
Tenggara dan juga di Asia Barat. Besar harapan penulis supaya 
perbincangan melalui artikel dalam buku ini akan memanfaatkan 
pembacanya.

Akhirnya, perlu dirakamkan di sini penghargaan dan terima kasih 
atas dorongan dan galakan yang diberikan oleh Prof. Dr. Adnan 
Nawang dan juga Dr. Badriyah Haji Salleh yang masih bertugas 

Prakata

Islam adalah al-Din, agama yang lengkap dan menyeluruh untuk 
hal ehwal dunia dan akhirat. Justeru, cara hidup orang Islam 
berlandaskan hukum-hukum syarak yang bertunjangkan dua 
panduan agungnya, iaitu al-Quran dan hadis nabi Muhammad 
SAW Namun dalam keselarasan itu setiap masyarakat Islam 
mempunyai pengalamannya yang tersendiri, sama ada dari segi 
sejarah mahupun dari ketamadunannya. 

Islam telah berkembang lebih 1400 tahun yang lalu. Ia jelas telah 
mengubah cara pemikiran dan cara hidup masyarakat yang telah 
menganutinya, di Malaysia dan sebahagian besar negara lain yang 
dihuni oleh majoriti masyarakat Islam, Islam telah menjadi asas 
kepada norma dan nilai dalam masyarakat. Buku ini mengutarakan 
beberapa isu sejarah dan ketamadunan dalam masyarakat Malaysia, 
Asia Tenggara, Asia Barat dan juga isu-isu khas yang menyentuh 
kepentingan orang-orang Islam pada keseluruhannya. Penjelasan 
mengenai sejarah pengalaman masyarakat Islam adalah penting 
untuk diketengahkan, kerana sejarah mengajar  masyarakat untuk 
sentiasa belajar dari yang lalu dan  berhati-hati menempuh masa 
yang akan datang. Demikian juga halnya dengan pengetahuan 
mengenai perbandingan pengalaman di antara sebuah masyarakat 
dan tamadun dengan yang lainnya. Pengalaman dan pengetahuan 
pula perlu dilengkapkan dengan isu-isu semasa yang berkait 
secara langsung dengan kehidupan harian. Untuk memudahkan 
pembaca, buku ini dibahagikan kepada tiga bahagian iaitu 
Bahagian Malaysia, Asia Tenggara dan Umum. 

Di Malaysia lebih dari separuh jumlah penduduknya beragama 
Islam. Semenjak awal kehadiran Islam sehingga beberapa abad 
sebelum ia mengalami kegemilangannya pada kurun ke-15, 
masyarakat Islam telah menempuh pelbagai cabaran. Pengaruh 
Islam berkembang melalui proses evolusi yang berterusan, 

Pengenalan

1

DARIPADA MASYARAKAT KEPADA MASYARAKAT: 
PEMBUDAYAAN ISLAM DALAM KALANGAN MASYARAKAT MALAYSIA

Cahaya Islam di Malaysia

Jika kajian yang telah mengemukakan bahawa Islam telah sampai 
ke Gugusan Pulau Melayu seawal kurun ke-7 Masihi diterima,  
maka Islam telah berada di rantau ini selama kira-kira 1400 
tahun. Kajian tersebut membuktikan bahawa sebuah kerajaan 
Islam di Sumatera Utara yang digelar Tachi dalam rekod China 
telahpun wujud.1 Ini bermaksud Islam telah sampai ke Kepulauan 
Melayu sejak zaman Rasulullah SAW. Walaupun pendapat ini 
telah mendapat kritikan hebat dari sarjana-sarjana lain, terdapat 
pengkaji tempatan yang cenderung untuk menerima pendapat 
ini dan mengatakan berkemungkinan Malaysia telah menerima 
pengaruh Islam dalam tempoh yang lebih kurang sama.2 Ini 
disebabkan kedudukan geografi Semenanjung Tanah Melayu yang 
menggalakkan saudagar Islam Arab dan Parsi yang telah menguasai 
perdagangan Nanhai dari China ke Sumatera, telah menyebarkan 
pengaruh Islam ke sini.  

Bukti penyebaran Islam ke Malaysia dari golongan masyarakat 
biasa, iaitu dari kalangan saudagar seperti yang dinyatakan 
di atas,  diperkukuhkan lagi dengan terjumpanya batu nisan di 
Tanjung Inggeris di Kedah yang menunjukkan tarikh 291H, 
iaitu, bersamaan dengan tahun 903M.  Tertatah di atas batu 
nisan ini nama seseorang yang disebut sebagai Syaikh Abdul 
Qadir bin Hussein Syah Alam dalam tulisan Arab (Jawi).  Walau 
bagaimanapun, tiada maklumat lain mengenai beliau. Batu nisan 
lain yang sama tua juga dijumpai di kawasan ini menunjukkan 

Daripada Masyarakat kepada 
Masyarakat : Pembudayaan Islam 

dalam Kalangan Masyarakat 
Malaysia

Badriyah Hj. Salleh 

1

ISU-ISU DALAM MASYARAKAT ISLAM

dakwah berasaskan ilmu, kerohanian, syura dan jihad fi sabilillah.  
Mereka juga mementingkan hal ehwal semasa dan membicarakan 
cara-cara mengatasinya.

Sama seperti pertubuhan Islam yang lain, Jama’at Tabligh mula 
bertapak di Malaysia pada 1970-an dan ia berkembang dengan 
pesat pada 1980-an. Ia dipengaruhi pengasasannya dari India 
dan menyarankan jihad fi sabilillah dan kembali kepada sunnah 
Rasulullah SAW. Jemaah Tabligh mempunyai pendekatan yang 
berbeza Arqam dan ABIM. Ia lebih mementingkan dakwah secara 
peribadi, dari rumah ke rumah, yang dilakukan oleh kumpulan-
kumpulan kecil.  

Pendek kata, masyarakat mempunyai caranya tersendiri untuk 
mengembangkan Islam sesuai dengan tempoh masa dan cabaran 
tertentu pada zaman tersebut. Pendekatan di zaman sebelum 
merdeka, masyarakat memainkan peranan yang sangat penting. 
Pengukuhan pengaruh Islam yang berterusan sebagai cabaran 
menghadapi pengaruh bukan Islam dan penjajah menjadi cabaran 
utama.  Ini jelas sangat berbeza dengan pendekatan masyarakat 
umum selepas tempoh tersebut yang pemerintahannya didominasi 
masyarakat Islam. Gerakan Islam bukan kerajaan mempunyai 
program yang complimentary dengan peranan kerajaan tetapi 
kadang-kala juga dianggap contradictory dengannya.

TULISAN JAWI DI MALAYSIA 1800-1950-AN

Pengenalan

Malaysia dikenali sebagai sebuah negara Islam yang mempunyai 
pengaruh yang besar di peringkat antarabangsa.1 Sepertimana yang 
dibincangkan dalam bab yang terdahulu, masyarakat Melayu di 
Malaysia sangat dipengaruhi oleh Islam. Syed Muhamad Naquib 
al-Attas berpendapat bahawa Islam membawa revolusi pemikiran 
kepada masyarakat Melayu.2 Sehubungan itu, bab ini akan 
menilai sejauh mana pengaruh Islam memainkan peranan dalam 
menjana perkembangan sosial masyarakat Melayu khususnya 
dalam abad ke-19 sehingga 1950-an. Perbincangan tersebut 
adalah berasaskan kepada sejarah tulisan Jawi dalam kehidupan 
masyarakat Melayu di Malaysia dalam abad ke-19 dan ke-20.
Secara umumnya, kegemilangan tulisan jawi dalam kalangan 
masyarakat Melayu tergugat ekoran daripada pendekatan yang 
digunakan oleh pihak pentadbir British sejak penghujung abad ke-
19. Kelemahan penguasaan tulisan Jawi dan sikap prejudis kepada 
tulisan tersebut dalam kalangan masyarakat Melayu kemudiannya 
menyebabkan tulisan jawi semakin dipinggirkan pada 1950-an.

Tulisan Jawi: Satu Sorotan Ringkas

Terma “jawi” mempunyai pengertian yang luas dalam masyarakat 
Malaysia.3 Bagaimanapun, pada pandangan umum, ia merupakan 
istilah yang digunakan untuk tulisan yang mengadapatasi/
meminjam4 bentuk tulisan Arab.5 Bagi menyesuaikan dengan 
bunyi sebutan Melayu, tulisan jawi turut menggunakan beberapa 
huruf dari tulisan Parsi6 dan pengaruh bunyi daripada bahasa Urdu 
dari Gujerat.7 Penggunaannya sejak sekian lama untuk menulis 
Bahasa Melayu menyebabkan ia dianggap sebagai tulisan yang 
“dimiliki” oleh orang Melayu.8

Tulisan Jawi di Malaysia 
1800-1950-an

Nazirah Lee

2

merupakan  manuskrip Melayu yang ditulis sebelum penggunaan tulisan jawi 

Isu-Isu Agama Islam dalam 
Persuratkhabaran Melayu Sebelum 

Perang Dunia Kedua

Siti Zahrah Mahfood

Pengenalan 

Persuratkhabaran sebelum Perang Dunia Kedua berfungsi sebagai 
agensi yang menerbitkan pelbagai jenis rangkuman berita dan 
kolum perbincangan untuk disebarkan kepada khalayak. Sejarah 
telah membuktikan kepentingan akhbar dan majalah terhadap 
masyarakat terutamanya dalam konteks penyampaian maklumat 
yang berguna selain turut menjadi mekanisme bagi masyarakat itu 
sendiri untuk mengemukakan kritikan dan aduan secara berkesan. 
Akhbar sebagai media yang melaporkan pelbagai kejadian 
harian, juga turut menjadi platform kepada golongan tertentu 
untuk menyebarkan pemikiran mereka kepada masyarakat secara 
terbuka. Akhbar juga berperanan sebagai pusat dialog dan forum 
hal ehwal semasa serta sebagai alat propaganda, semboyan, 
pembangkit kesedaran dan agen perubahan masyarakat.1

Isu-isu Agama Islam dalam Akhbar Abad ke-20.

Bidang kewartawanan yang berkembang pesat di Tanah Melayu 
dalam empat dekad pertama abad ke-20 telah melahirkan banyak 
akhbar dan majalah berbahasa Melayu dan kebanyakannya 
menggunakan tulisan jawi yang menjadi gelanggang utama 
golongan intelektual  untuk mengupas dan memaparkan pelbagai 
isu dalam jangka masa tersebut.2 

Tumpuan diberikan kepada isu agama di samping isu sosio-
ekonomi dan kemasyarakatan. Persoalan agama sebagai suatu 

3

ISU2 DLM MASY. ISLAM.indd   49 27/02/2018   4:49 PM



59

ISU-ISU AGAMA ISLAM DALAM PERSURATKHABARAN MELAYU 
SEBELUM PERANG DUNIA KEDUA

Bibliografi

Abdul Aziz Mat Ton. (1971/73). “Al-Imam Sepintas Lalu”. dalam 
Jernal Sejarah, Jilid XI, Kuala Lumpur: Persatuan Sejarah 
Universiti Malaya. 

Abdul Rahman Haji Abdullah. (1998). Pemikiran Islam di Malaysia, 
Sejarah dan Aliran. Kuala Lumpur: Dewan Bahasa dan 
Pustaka.

Abdullah Jaafar. (1980).”Al-Imam”. dalam Lembaran Akhbar 
Melayu. Diselenggara oleh Khoo Kay Kim. Persatuan 
Sejarah Malaysia. 

Abdullah Jaafar.(1984). “Al-Imam.” Dalam Khoo Kay Kim(Ed.). 
Sejarah Masyarakat Melayu Moden. Kuala Lumpur: 
Universiti Malaya. 

Adnan Hj. Nawang. (1998). Za’ba dan Melayu. Kuala Lumpur: 
Berita Publishing Sdn. Bhd. 

Al-Ikhwan

Al-Imam

Ensiklopedia Islam. (1998). Jilid. 10. Kuala Lumpur: Malaysia 
Encyclopedia Research Centre Berhad.

Gang Giong Siok. (1990). Perkembangan Tulisan Jawi dalam 
Masyarakat Melayu. Kuala Lumpur: Dewan Bahasa dan 
Pustaka.

Hashim Haji Musa. (1999). Sejarah Perkembangan Tulisan Jawi. 
Kuala Lumpur: Dewan Bahasa dan Pustaka. 

Khoo Kay Kim. (1984). Majalah dan Akhbar Melayu Sebagai 
Sumber Sejarah. Kuala Lumpur: Universiti Malaya. 

Md.Sidin Ahmad Ishak. (1998). Penerbitan dan Percetakan Buku 
Melayu 1807-1906. Kuala Lumpur: Dewan Bahasa dan 
Pustaka. 

Mohamad Sarim Mustajab. (1978). “ Neracha 1910 Jun 1915  
Penyumbang  Nafas Islah  Al-Imam”. Jurnal Budaya 
Melayu. 3(1)

Mohd Sarim Mustajab. (19-20 Ogos 2005). “Tokoh-tokoh Agama 
dalam Persuratkhabaran Melayu Kurun ke-20.” dalam 

ISU2 DLM MASY. ISLAM.indd   59 27/02/2018   4:49 PM



60

ISU-ISU DALAM MASYARAKAT ISLAM

Seminar Kebangsaan Tokoh-tokoh Persuratkhabaran 
Malaysia Kurun ke-20.

Mohd Sarim Mustajab. (1982).”Gerakan Islah Islamiyyah di 
Tanah Melayu 1906 Hingga 1948.” dalam Khoo Kay Kim 
(Ed.). Malaysia: Sejarah dan Proses Pembanguna., Kuala 
Lumpur:Persatuan Sejarah Malaysia. 

Mohd Sarim Mustajab. (1996).”Gerakan Islah Islamiah: Kajian 
Terhadap Tiga Tokoh Pelopornya.” dalam Abdul Latif Abu 
Bakar. Melaka dan Arus Gerakan Kebangsaan Malaysia. 
Kuala Lumpur:Universiti Malaya.

Neracha

Nordi Bin Achie, (2001) “Akhbar Melayu Perjuangan di Sarawak: 
Satu Kajian Terhadap Fajar Sarawak 1930 dan Utusan Asas 
1947”, Tesis Sarjana, Jabatan Sejarah, Universiti Malaya,  
Kuala Lumpur

Roff, William.  (2003). Nasionalisme Melayu. (Terj.) Ahmad 
Boestaman. . Kuala Lumpur: Penerbit Universiti Malaya

Roff, William. (1962). “Kaum Muda-Kaum Tua: Innovation and 
Reaction Amngst The Malays, 1900-1941”. dalam K.G 
Tregonning. Papers on Malayan History, (JSEAH) Journal 
Southeast Asian History, Singapore.

Roff, William. (1967). Sejarah Surat-surat Khabar Melayu. Pulau 
Pinang: Saudara Sinaran Berhad. 

Syed Muhammad Naquib Al-Attas. (1990). Islam Dalam Sejarah 
dan Kebudayaan Melayu. Kuala Lumpur: Dewan Bahasa 
dan Pustaka. 

ISU2 DLM MASY. ISLAM.indd   60 27/02/2018   4:49 PM



65

STATUS  WANITA  DALAM
UNDANG-UNDANG  KELUARGA  ISLAM  DI  MALAYSIA  DAN  MESIR 

Status  Wanita  dalam
Undang-Undang  Keluarga  Islam  

di  Malaysia  dan  Mesir 

Zanariah Noor

Pendahuluan

Kolonialisme Barat ke atas dunia Islam mendatangkan impak 
yang besar dalam sistem kehidupan masyarakat Islam. Sistem 
politik, ekonomi, pendidikan serta undang-undang dari Barat  
menggantikan sistem  yang berasaskan  hukum syarak. Apa 
yang dapat dipertahankan dikebanyakan negara Islam yang 
telah melalui proses penjajahan yang lama  hanyalah  bidang  
kekeluargaan Islam sahaja.1 Undang-undang keluarga Islam 
dilihat sebagai identiti agama seseorang muslim. Atas dasar ini, 
pihak penjajah tidak menghapuskan sistem undang-undang 
kekeluargaan Islam sebagaimana usaha penghapusan dalam 
bidang-bidang lain seperti politik, ekonomi, sosial, undang-
undang dan pendidikan berasaskan sistem  Islam  yang menjadi 
fokus keutamaan mereka. Bagaimana bentuk undang-undang 
keluarga Islam yang dikodifikasi dan diterimapakai di sesebuah 
negara bergantung kepada cara pemahaman dan pentafsiran para 
ulama  dan ahli akademik  tentang hak dan tanggungjawab anggota 
keluarga mengikut hukum syarak dan kesediaan golongan umarak 
(pemerintah) untuk mengkodifikasikan ketetapan tersebut dalam 
bentuk statut undang-undang yang mengikat.

Pemahaman tentang status dan hak wanita dalam hal ehwal 
kekeluargaan akan memberi kesan kepada bentuk  statut undang-
undang keluarga Islam sama ada ia dilihat sebagai women friendly  
ataupun  gender bias. Oleh sebab itu, walaupun Mesir dan Malaysia 
termasuk negara-negara Islam lain merujuk sumber fiqh dalam 
mengkodifikasikan undang-undang keluarga Islam, tetapi masih 

4

Islam dan Masyarakat di Sumatera: 
Meninjau Peranan Kaum Muda

Wan Noorlizawati Wan Mat Ali

Masyarakat Nusantara sebelum abad ke-20

Sebelum kedatangan agama Islam ke Nusantara, masyarakat 
Nusantara mengamalkan kepercayaan sendiri sama ada ia 
diwarisi mahupun berasal daripada tradisi asing.1 Malah, 
kepercayaan agama Hindu-Buddha dan falsafah kehidupan 
mereka turut meresap ke dalam masyarakat Nusantara semenjak 
awal masihi. Istana menjadi pusat perkembangan kepercayaan di 
mana golongan Brahmin memainkan peranan penting. Mereka 
turut mempercayai kewujudan unsur magis seperti mempercayai 
roh terhadap benda bernyawa. Justeru, lahirnya institusi bomoh, 
pawang dan dukun dalam masyarakat Melayu.2

Di Nusantara juga wujud kepercayaan animisme dalam bentuk 
kepercayaan kepada penunggu atau puaka yang menghuni sesuatu 
tempat. Kepercayaan kepada adanya roh, jiwa atau semangat 
yang dapat mempengaruhi kehidupan manusia dapat dikesan 
melalui mitos, lagenda dan memoir. Masyarakat tradisi yakin 
bahawa roh nenek moyang selalu berada di tengah pergaulan 
mereka, mengawasi anak cucu yang masih hidup. Keyakinan ini 
menimbulkan perasaan takut yang kemudian membawa kepada 
lahirnya adat memuja nenek moyang. Ini kerana roh mereka 
dianggap mempunyai kesaktian yang tinggi. Malah, terdapat juga 
yang menganggap ia sebagai jelmaan tuhan. Melalui  penyelidikan 
arkeologi, batu besar berupa patung atau monumen daripada 
tradisi megalitik banyak ditemui di Indonesia seperti di Sumatera, 
Jawa, Sulawesi dan Bali. Malah, Malaysia juga turut ditemui 
kesannya di Melaka dan Negeri Sembilan.3

5

Masyarakat Melayu Selatan 
Thailand dalam Era Dasar 
Rathaniyom 1939-1957

Rabaah Abdullah

Pengenalan 

Insiden yang berlaku pada tahun 2004 khususnya di wilayah 
Selatan Thailand bukan sahaja menggemparkan rantau Asia 
Tenggara tetapi ia juga menjadi isu yang hangat diperkatakan 
oleh masyarakat dunia antarabangsa. Ia bermula dengan insiden 
kebakaran 18 buah sekolah (pondok) dan serangan depot senjata 
Cho Ai Rong pada 4 Januari.1 Insiden ini diikuti pula dengan 
pertempuran di antara Pasukan Keselamatan Thailand dengan 
para pejuang pembebasan tanah air atau dirujuk oleh kerajaan 
Thai sebagai puak Pemisah Islam yang melancarkan serangan di 
beberapa balai polis dan pos keselamatan di wilayah Pattani, Yala 
dan Songkla pada 28 April.2 Berlaku pertempuran sekali lagi pada 
25 Oktober di hadapan Balai Polis Tak-Bai yang melibatkan hampir 
500 orang yang terdiri daripada pelajar-pelajar pondok pengajian 
agama dari Pattani, Yala, Narathiwat, Sungai Padi, Sungai Golok 
dan Cho Ai Rong.3 

Kerajaan Thai mengaitkan semua insiden tersebut yang sebahagian 
besarnya melibatkan masyarakat Islam sebagai angkara Pemisah 
Islam dan  merupakan satu gerakan  penentangan terhadap kerajaan. 
Sebaliknya tindakan kerajaan Thai yang menggunakan kekerasan 
untuk mengawal dan memulihkan keadaan seperti insiden di 
Tak-Bai boleh dipersoalkan kerana ia bukan satu tindakan yang 
wajar untuk menangani bantahan dari masyarakat Islam. Sejak 
Thailand memperluaskan kuasanya ke wilayah Selatan Thailand 
yang dahuluinya adalah kerajaan Melayu Patani pada tahun 1785, 

ISU2 DLM MASY. ISLAM.indd   109 27/02/2018   4:49 PM



133

MASYARAKAT MELAYU SELATAN THAILAND 
DALAM ERA DASAR RATHANIYOM 1939-1957

puak Pemisah Islam berikutan mereka menggunakan nama Islam 
untuk menaikkan semangat nasionalisme dan mendapatkan 
sokongan dari penduduk Islam di Thailand.

Lantaran itu kumpulan puak Pemisah Islam ini juga dikaitkan 
dengan gerakan-gerakan penentangan yang berlaku ketika ini. 
Bagi penduduk Selatan Thailand gerakan penentangan yang 
dilakukan merupakan satu perjuangan demi kepentingan bangsa 
dan agama Islam. Sebaliknya kerajaan Thai melihat hal ini sebagai 
suatu penentangan atau penderhakaan kepada raja dan negara 
yang memerlukan kerajaan mengenakan tindakan keras terhadap 
mereka yang terlibat. Persefahaman yang sukar dicapai antara 
kedua-dua pihak inilah yang  menyebabkan ketegangan hubungan 
dan perselisihan antara mereka masih wujud sehingga kini.    

Tinjauan dan Analisis Terhadap
Polisi Pembaratan Pentadbiran 
Daulah ‘Uthmaniyyah pada Era 
Sultan Mahmud II  (1808-1839)

Mohamad Shauki Mohd Radzi

Pengenalan

Usaha pembaratan yang dilaksanakan oleh para sultan Daulah 
‘Uthmaniyyah bertujuan untuk memperbaiki kelemahan yang 
melanda daulah tersebut dan mengembalikan kegemilangan yang 
pernah dicapainya. Sewaktu berada di puncak kegemilangan, 
kawasan naungan Daulah ‘Uthmaniyyah meliputi Asia Kecil, Syria, 
Iraq, Mesir, Afrika Utara, persisiran pantai Arabia, Azerbaijan, 
Balkan, Hungary, Volga dan selatan Rusia. Kecekapan para Sultan 
‘Uthmaniyyah dalam aspek pemerintah menyebabkan daulah ini 
mengecapi kestabilan dalaman dan luaran. Daulah ‘Uthmaniyyah 
mula mengalami kemerosotan selepas kemangkatan Sultan 
Sulayman Al-Qanuni (1520-1566). Pemerintahan selepas itu 
diwarisi oleh kebanyakan sultan yang kurang berwibawa. Keadaan 
ini secara langsung menyumbang kepada zaman kemunduran 
yang berterusan sehingga abad ke-20 (sehingga membawa kepada 
pemansuhan Daulah Khilafah ‘Uthmaniyyah pada tahun 1924). 
Keadaan bertambah buruk dengan siri serangan pihak Kristian 
Barat yang mengakibatkan kekalahan dan Daulah ‘Uthmaniyyah 
mula hilang wilayah naungannya satu persatu.

Demi menjana semula kekuatan tersebut, pemerintah 
‘Uthmaniyyah telah mengambil langkah proaktif. Alternatifnya, 
peniruan dan pengambilan secara langsung kemajuan dari Barat 
dianggap sebagai suatu usaha yang terbaik bagi menjayakan 
program pemulihan secara komprehensif. Sultan Salim III (1789-

7

Penutup

Ketidakseimbangan di antara aspek fizikal dan spiritual telah 
mengakibatkan pembaharuan pentadbiran yang dilaksanakan 
oleh Sultan Mahmud II tidak mampu bertahan dalam jangka masa 
yang lebih panjang. Natijahnya, ia hanya berjaya memperbaiki 
Daulah ‘Uthmaniyyah khususnya dalam aspek fizikal. Walaupun, 
aspek fizikal diperlukan untuk menjana kegemilangan sesebuah 
kerajaan, kelemahan masih berterusan mengangggu proses 
penambahbaikan yang dirancang. Justeru, selepas era Sultan 
Mahmud II, cengkaman Barat dalam Daulah Uthmaniyyah 
semakin kukuh. Ini menyebabkan rakyat semakin tertekan kerana 
aspek kebajikan mereka terabai. Usaha untuk mengembalikan 
kegemilangan Daulah Uthmaniyyah semakin sukar kerana jati 
diri Islam dalam kalangan masyarakat Daulah semakin luntur 
dan sebaliknya sekularisme semakin menjalar dalam setiap sudut 
kehidupan masyarakat. Jelasnya, perkembangan yang berlaku 
ekoran daripada proses pembaharuan yang meniru Barat dengan 
membuta tuli dan mengabaikan Islam telah menyebabkan 
keruntuhan Daulah ‘Uthmaniyyah.

8
Penggunaan DNA dalam 

Pensabitan Jenayah Menurut 
Perspektif Fiqh Islam

Mohd Noor Daud

Pendahuluan

Noritta Shamsuddin (2003), Nurin Jazlin (2007) dan Altantuya 
Shariibuu (2006) merupakan nama tidak asing dalam kalangan 
masyarakat Malaysia. Mereka telah menjadi mangsa rogol dan 
bunuh di Malaysia. Terdapat persamaan dalam kes mereka 
itu, antaranya; kesemuanya beragama Islam, kesemuanya dari 
golongan wanita dan kes itu kesemuanya berlaku di Malaysia 
dan secara tidak langsung menunjukkan kes yang disebutkan di 
atas adalah kes yang melibatkan orang-orang Islam di Malaysia. 
Jika diperhatikan, kes sebegitu semakin hari semakin tragik, 
semakin kejam, menakutkan dan merisaukan. Penulis tidak 
akan membincangkan kes berkenaan itu dari segi kronologi 
kejadian, siapa yang terlibat dan sebagainya. Sebaliknya, bab ini 
membicarakan tentang penggunaan DNA dalam kes berkenaan. 
Sehubungan itu, perbincangan akan meliputi persoalan; apakah 
itu DNA? apakah konsep asas DNA dan cara pemakaiannya 
mengikut teori perubatan?, bagaimanakah kaedah menganalisa 
DNA? dan yang paling penting ialah apakah hukum penggunaan 
DNA sebagai cara pensabitan jenayah menurut perspektif fiqh 
Islam?. 

Sejarah Penggunaan DNA

Pada asalnya, DNA digunakan untuk untuk melihat kesan genetik 
dalam penyakit. Akan tetapi ia telah melalui perkembangan yang 
pesat apabila turut digunakan dalam kes paterniti dan jenayah. 

Akhirnya, pada pandangan penulis pemakaian DNA ini diharuskan 
berdasarkan dalil-dalil yang telah disebutkan di atas. Malahan 
dengan penerimaan kaedah DNA ini sudah tentu akan dapat 
menyelesaikan banyak masalah seperti kes pembuangan anak, 
rogol dan lain-lain lagi. 

